Reglar for trening av fuglehund, Vågå fjellstyre.


Løyve til trening er gjeve med heimel i Hundelova, §8, 1. ledd: ”Jakthundtrening, jakthundprøver og dressur kan bare foregå med samtykke av grunneieren eller den som har en allmenn bruksrett til eiendommen. For statsallmenningene gis samtykke av fjellstyret.”

Treninga skal foregå utan gevær, og med ein hund laus om gongen.
HAUST 
Treninga kan foregå i perioden f.o.m. 21. august t.o.m. 14. september. 

Treningsfeltet er avgrensa slik: 
Nedre grense er Øvre Sjodalsvatn, Sjoa elv opp til Maurvangsbrua, og Valdresflyvegen (Rv. 51) fram til grensa mot Øystre Slidre. I nord går grensa frå Hoskeodden og følgjer Hoska/ Storskriubekken mot Sikkilsdalsmunnen opp til grensa mot Nord-Fron. Følgjer så Nord-Fron si grense mot pkt. 1843 Heimdalshø, frå der i rett line ned til Sandbakkbekken. I sør er grensa mot Øystre Slidre.
(Treningsfeltet er og innteikna/ skravert på Vågå fjellstyre sitt jakt-  og fiskekart som er å få kjøpt hjå dei fleste kortseljarar.)

VINTER 
Treninga kan foregå i perioda f.o.m 1. februar t.o.m. 30. mars.

Treninga kan foregå i heile Langmorkje statsallmenning med unntak av den delen av Jotunheimen nasjonalpark som ligg i Langmorkje statsallmenning. Jotunheimen nasjonalpark omfattar m.a. området frå Russvassosen og innover langs Russvatnet,  frå Gjendeosen og innover langs Gjende, og området rundt Øvre Leirungen. (Grensa for Jotunheimen nasjonalpark er  innteikna på jakt- og fiskekartet). 

Generelle reglar:

I februar kan det foregå småviltjakt utan hund  i området. Ta hensyn til evt. jegerar, slik at treninga blir til minst mogleg ulempe for utøving av jakta.

Innanfor treningsområdet kan ein også treffe på tamrein. I tamreinområde gjeld særskilde reglar for aktsemd ved ferdsel, og bruk  av hund, jmf. f.eks Hundelova § 7, 1. ledd:

 Særlig om sikring av hund der tamrein beiter. I områder der tamrein lovlig beiter, skal hundeholderen se til at hunden ikke unødig uroer eller skremmer rein, selv om den er under kontroll eller bundet.

